
PWYLLGOR ARCHWILIO 

AWDURDOD TÂN AC ACHUB GOGLEDD CYMRU 

 

Cofnodion Pwyllgor Archwilio Awdurdod Tân ac Achub Gogledd Cymru a 

gynhaliwyd ddydd Llun 16 Rhagfyr 2024 yn rhithwir dros Zoom. Dechreuodd y 

cyfarfod am 09.30 o’r gloch. 

 

Cynghorydd Yn Cynrychioli  

Mark Young (Cadeirydd) Cyngor Sir Ddinbych 

Gwynfor Owen (Dirprwy 

Gadeirydd) 

Cyngor Gwynedd 

Marion Bateman Cyngor Sir y Fflint 

Tina Claydon Cyngor Sir y Fflint 

Adele Davies-Cooke Cyngor Sir y Fflint  

John Brynmor Hughes Cyngor Gwynedd  

Gareth R Jones Cyngor Bwrdeistref Sirol Conwy 

Beverley Parry-Jones Cyngor Bwrdeistref Sirol Wrecsam 

Arwyn Herald Roberts (gadawodd 

10:15) 

Cyngor Gwynedd 

Dale Selvester Cyngor Sir y Fflint 

  

Hefyd yn bresennol:   

 

Helen MacArthur Prif Swyddog Tân Cynorthwyol 

Elgan W Roberts Pennaeth Cyllid a Chaffael 

Dafydd Edwards  Trysorydd 

Gareth Owens Swyddog Monitro 

Anne-Marie Harrop Mersey Internal Audit Agency 

Angharad Ellis 

George Jones 

Mersey Internal Audit Agency 

Cyfieithydd 

Lisa Allington Cynorthwyydd Gweithredol – 

Cofnodydd 

 

1.0 YMDDIHEURIADAU 

 

Cynghorydd Yn Cynrychioli  

Sharon Doleman Cyngor Bwrdeistref Sirol Conwy 

 

ABSENNOL 

 

Cynghorydd Yn Cynrychioli  

Bryan Apsley Cyngor Bwrdeistref Sirol Wrecsam 

Jeff Evans Cyngor Sir Ynys Môn 

Marc Jones Cyngor Bwrdeistref Sirol Wrecsam 

Austin Roberts Cyngor Bwrdeistref Sirol Conwy 

 

2.0 DATGANIADAU O FUDDIANT 

 

2.1 Nid oedd datganiadau o fuddiant i'w cofnodi. 



3.0 HYSBYSIAD O FATERION BRYS 

 

3.1 Nid oedd unrhyw hysbysiad o faterion brys. 

 

4.0 COFNODION Y CYFARFOD A GYNHALIWYD AR 16 MEDI 2024 

 

4.1 Cyflwynwyd cofnodion y cyfarfod a gynhaliwyd ar 16 Medi 2024 i'w 

cymeradwyo. Nodwyd bod ymddiheuriadau wedi'u cofnodi ar gyfer y 

Cynghorydd Dylan Rees; fodd bynnag, gan ei fod yn bresennol fel 

arsylwr, nid oedd hyn yn angenrheidiol ac felly dylid ei ddiystyru. 

 

4.2 Gofynnodd y Cynghorydd Gareth R Jones iddo gael ei nodi ei fod 

wedi bod yn bresennol yn y cyfarfod ond bod ei ymddiheuriadau wedi 

eu cofnodi. 

 

4.3 PENDERFYNWYD: 

 

i) cymeradwyo'r cofnodion fel cofnod gwir a chywir o'r cyfarfodydd a 

gynhelir, gan nodi'r newidiadau uchod. 

 

5.0 MATERION YN CODI  

 

5.1 Mewn perthynas â pharagraff 5.2, cadarnhaodd PSTC HM bod 

cadarnhad wedi dod i law bod y pensiwn SCAPE yn cael ei ariannu'n 

llawn gan Lywodraeth Cymru ar swm o £627,000. 

 

6.0 ADRODDIAD CYNNYDD GAN ARCHWILIO MEWNOL 

 

6.1 Croesawyd Angharad Ellis o MIAA i'r cyfarfod a chyflwynodd hi’r 

adroddiad cynnydd gan Archwilio Mewnol, a oedd yn anelu at roi'r 

wybodaeth ddiweddaraf i Aelodau Awdurdod Tân ac Achub 

Gogledd Cymru (yr Awdurdod) am y gwaith a wnaed gan ddarparwyr 

archwilio mewnol yr Awdurdod, MIAA, ar gyfer blwyddyn ariannol 

2024/25 hyd yn hyn. 

 

6.2 Cadarnhawyd y byddid yn olrhain hynt yr holl gamau gweithredu sy'n 

weddill yn 2025 i sicrhau eu bod yn cael eu cwblhau. 

 

6.3 Nododd PSTC MacArthur fod rheolaethau cryf ar waith a diolchodd i'r 

tîm Cyllid a'r rhai yn MIAA am eu gwaith yn y maes hwn. 

 

6.4 Cadarnhawyd, er nad oedd y strategaeth hyfforddi wedi cael ei 

hystyried yn ei chyfanrwydd eleni, bod cynllun busnes y Ganolfan 

Hyfforddi newydd ar y flaenraglen waith i'w adolygu’r flwyddyn nesaf. 

 

6.5 Nodwyd bod MIAA yn cynnal nifer o ddigwyddiadau am ddim a 

gofynnwyd i'r Aelodau gael gwybod am y rhain wrth iddynt godi. 
 

  



6.6 PENDERFYNWYD: 
 

i) Nodi’r gwaith a wnaed gan MIAA yn ystod 2024/25. 

 

7.0 DIWEDDARIAD RHEOLI'R TRYSORLYS CH2 2024/25 
 

7.1 Cyflwynodd Dafydd Edwards, Trysorydd yr Awdurdod, Ddiweddariad 

Rheoli'r Trysorlys, a'i ddiben oedd rhoi'r wybodaeth ddiweddaraf i 

Aelodau'r Awdurdod am weithgarwch rheoli'r trysorlys a chydymffurfio 

â dangosyddion darbodus rheoli'r trysorlys ar gyfer y cyfnod rhwng 1 

Ebrill 2024 a 30 Medi 2024. 
 

7.2 Amlygwyd y byddai siawns y bydd angen i'r Awdurdod fenthyca arian 

dros y 12 mis nesaf, a bod hyn wedi'i gofnodi fel risg gan y byddai 

angen talu mwy o log o ganlyniad. 

 

7.3 PENDERFYNWYD: 

 

i) nodi’r gweithgarwch rheoli’r trysorlys a'r dangosyddion darbodus ar 

gyfer y cyfnod rhwng 1 Ebrill a 30 Medi 2024. 

 

8.0 PENNU CYLLIDEB 2025-26 

 

8.1 Rhoddodd PSTC MacArthur wybodaeth gefndir i'r Aelodau am sefydlu'r 

Gweithgor Craffu ar y Gyllideb a chyfranogiad MIAA yn y broses o 

bennu’r gyllideb, a rhoddodd drosolwg o'r ffigurau lefel uchel a 

gynhwysir yn yr adroddiad. Cadarnhaodd hyn ofyniad cyllideb gros o 

£52.389m a'r cynnig i ddefnyddio £0.6m o gronfeydd wrth gefn ar gyfer 

gwariant anghylchol. Y gofyniad ardoll net ar gyfer 2025/26 fyddai 

£51.588m sy'n adlewyrchu cynnydd o 7%, ac yn ymgorffori costau o tua 

2% yn llawn sy'n deillio o'r cynnydd diweddar i gyfraniadau yswiriant 

gwladol cyflogwyr. Gan addasu ar gyfer y cyfraniad yswiriant gwladol, 

y cynnydd o flwyddyn i flwyddyn fyddai 5%. 

 

8.2 Yna cyflwynodd Elgan Roberts, Pennaeth Cyllid a Chaffael, bapur 

Pennu Cyllideb 2025-26 a oedd yn rhoi'r wybodaeth ddiweddaraf i'r 

Aelodau am yr asesiad cynllunio ariannol cyfredol i bennu cyllideb 

gytbwys ar gyfer 2025/26, ac i geisio cymeradwyaeth i gadarnhau'r 

ardoll ddangosol gydag awdurdodau lleol cyfansoddol. 

 

8.3 Diolchwyd i aelodau'r Gweithgor Craffu ar y Gyllideb am eu cyfraniad 

amhrisiadwy i'r broses o bennu'r gyllideb. 

 

8.4 Trafodwyd y ffigyrau allweddol yn yr adroddiad yn fanwl a gofynnodd 

Aelod a oedd y ffigyrau Airwave wedi eu cynnwys o fewn y gyllideb. 

Holwyd hefyd a ellid cynnwys ardoll ac eithrio'r ffigurau Yswiriant 

Gwladol o fewn y tabl a gyflwynid i'r Awdurdod yn ei gyfarfod ym mis 

Ionawr 2025.  

 

  



8.5 Cadarnhawyd y byddai colofn ychwanegol yn cael ei hychwanegu i 

ddangos yr ardoll heb yr Yswiriant Gwladol. Rhoddwyd gwybod i'r 

Aelodau hefyd fod yr achos llys ynghylch Airwave yn destun apêl ar 

hyn o bryd ac os na fydd yr apêl yn cael ei dyfarnu o blaid y 

Gwasanaeth, byddai cronfeydd wrth gefn yn cael eu defnyddio i 

dalu'r gost. Fodd bynnag, roedd yn edrych yn debygol y byddai'r 

Gwasanaeth yn ennill yr apêl. 

 

8.6 Gofynnodd Aelod a oedd rheswm dros y cynnydd mewn ardoll i 

Wynedd, er gwaethaf y ffaith bod y gefnogaeth ariannol gan 

Lywodraeth Cymru yn eu gosod isaf yng Nghymru fesul pen o'r 

boblogaeth. Eglurwyd bod angen cymharu'r boblogaeth gynyddol 

yng Ngwynedd â'r cynnydd yn y boblogaeth yng Nghaerdydd ac 

Abertawe, a'r asesiad o angen ar gyfer pob awdurdod lleol.   

 

8.7 Nododd y Trysorydd, yn ôl ei natur, fod y broses o bennu cyllideb yn 

seiliedig ar nifer o dybiaethau ac felly nad oedd yn wyddor fanwl 

gywir. Er bod swyddogion wedi ceisio bod yn ddarbodus, roedd nifer o 

risgiau’n parhau o ganlyniad i hynny. Fodd bynnag, teimlwyd bod y 

gyllideb a gyflwynwyd i'r Aelodau yn gadarn. 

 

8.8 PENDERFYNWYD: 

 

i) Nodi canfyddiadau’r Gweithgor Craffu ar y Gyllideb, gan gynnwys y 

rhagdybiaethau cynllunio sy'n cael eu defnyddio i ddatblygu'r 

gyllideb refeniw ar gyfer 2025/26; 

ii) nodi'r asesiad cynllunio ariannol presennol o ofyniad cyllideb o 

£52.389m ar gyfer 2025/26; 

iii) nodi'r cynnig i ddefnyddio £0.601m o gronfeydd wrth gefn ar gyfer 

2025/26; a 

iv) cymeradwyo rhoi gwybod am yr ardoll ariannol ddrafft o £51.788m 

gan yr awdurdodau lleol cyfansoddol. 

 

9.0 MESUR LLYWODRAETH LEOL (CYMRU) 2009 

 

9.1 Cyflwynodd PSTC Anthony Jones y tri phapur Mesur Llywodraeth Leol 

(Cymru) 2009, a oedd yn cadarnhau i'r Aelodau ganlyniad yr 

archwiliad allanol o Asesiad Perfformiad 2022-23 yr Awdurdod, fel sy'n 

ofynnol gan Fesur Llywodraeth Leol (Cymru) 2009 (y Mesur). 

 

9.2 Nodwyd bod tair tystysgrif cydymffurfio wedi eu derbyn gan Archwilio 

Cymru mewn perthynas â'r Mesur: yr Asesiad Perfformiad ar gyfer 2022-

23; yr Asesiad Perfformiad ar gyfer 2023-24; a'r Cynllun Gwella ar gyfer 

2024-25. 

 

9.3 Rhoddwyd gwybod i'r Aelodau fod yr oedi yn yr Asesiad Perfformiad ar 

gyfer 2022-23 wedi bod oherwydd absenoldeb salwch yn Archwilio 

Cymru yn hytrach nag unrhyw broblem o fewn y Gwasanaeth ei hun. 

 



 

9.4 PENDERFYNWYD: 

 

i) Nodi’r llythyrau archwilio sy'n cadarnhau bod yr Awdurdod wedi 

cyflawni ei gyfrifoldebau o dan Fesur Llywodraeth Leol (Cymru) 

2009. 

 

10.0 CYMERADWYO MANDAD BANC 
 

10.1 Cyflwynodd PSTC MacArthur y papur Cymeradwyo Mandad Banc a 

oedd yn ceisio cymeradwyaeth yr Aelodau mewn perthynas â 

dirprwyo trefniadau bancio. 

 

10.2 Gofynnodd Aelod a allai’r ffaith bod angen dau lofnod achosi 

problemau o ran argaeledd. 

 

10.3 Holodd Aelod arall, gyda'r uchod mewn golwg, a allai hi fod yn 

ddoeth cael pedwar llofnodwr rhag ofn y byddai staff yn absennol, ac 

eglurwyd bod y llofnodwyr sy'n cael eu cymeradwyo heddiw ar gyfer 

swyddogaethau craidd yn unig, megis cymeradwyo llofnodwyr ar 

gyfer dyletswyddau o ddydd i ddydd fel cymeradwyo taliadau. 

 

10.4 PENDERFYNWYD: 

 

i) Cymeradwyo’r cynnig i ddirprwyo’r gweithgareddau a nodir yn y 

papur i unrhyw ddau lofnodwr o blith y rhai canlynol: y Prif 

Swyddog Tân, Trysorydd yr Awdurdod neu'r Prif Swyddog Tân 

Cynorthwyol, Cyllid ac Adnoddau. 

 

11.0 CYNNIG CAFFAEL YMGYNGHORIAETH AR GYFER Y GANOLFAN 

HYFFORDDI 

 

11.1 Cyflwynodd PSTC Justin Evans y strategaeth gaffael arfaethedig ar 

gyfer penodi gweithwyr ymgynghorol proffesiynol ar gyfer prosiect y ganolfan 

hyfforddi newydd. 

 

11.2 PENDERFYNWYD: 

 

i) Cymeradwyo’r llwybr caffael cydymffurfiol arfaethedig ar gyfer 

gwasanaethau ymgynghori proffesiynol drwy fframwaith sector 

cyhoeddus; 

 

12.0 MATERION BRYS 

 

11.1 Nid oedd materion brys i’w trafod. 

 

Daeth y cyfarfod i ben am 10:30 
 


